
Ishonch
Юрт тараққиёти йўлида бирлашайлик!

Кун нафаси
Ўзбекистон Президенти  Шавкат 

Мирзиёев раислигида 24 февраль 
куни қишлоқ ва сув хўжалиги 
соҳасида жорий йилда амалга 
ошириладиган устувор вазифа
лар муҳокамаси юзасидан видео-
селектор йиғилиши ўтказилди.

* * *
Президент Шавкат  Мирзиёев 

Тошкент шаҳрида йўл-транспорт 
тизимини яхшилаш ва янги йўл-
лар қуришга оид лойиҳалар тақ-
димоти билан танишди.

* * *
Давлатимиз раҳбари «Қиш

лоқ хўжалигига мўлжаллан
ган ерлардан фойдаланиш ва 
муҳофаза қилиш тизимини та
комиллаштиришга доир қў
шимча чоратадбирлар тўғри
сида»ги қарорга имзо чекди.

* * *
Ўзбекистон Республикаси 

ташқи ишлар вазири Абдулазиз 
Комилов 25 февраль куни Ҳин
дистон Республикасига амалий 
ташриф билан боради.

* * *

Шуҳрат Мусаев Наманган 
вилояти ҳокимининг ўринбоса-
ри – вилоят Маҳалла ва оилани 
қўллаб-қувватлаш бошқармаси 
бошлиғи этиб тайинланди.

* * *

Транспорт вазирлигида 
Airbus International компанияси 
вакиллари билан учрашув бўлиб 
ўтди.

* * *

Шавкат Мирзиёев жорий йил-
нинг 19 февраль куни Наманган 
вилоятига ташрифидан сўнг куни 
кеча Наманган шаҳрининг «Орзу» 
маҳалласи ҳудудида «Саховат» 
уйи учун янги бино қурилиши 
бошланди.

* * *
Германиянинг «3Sat» жа-

моат телеканалида Самарқанд 
шаҳрининг тарихий обидалари 
ва мафтункор табиат манзарала-
ри, шунингдек, халқимизнинг бой 
урф-одатлари, аҳолининг турмуш 
тарзи, ҳаёти ҳақида ҳикоя қилув-
чи ҳужжатли фильм намойиш 
этилди.

* * *

Дунёда коронавирус билан 
касалланганлар сони 15 фев-
ралдан 21 февралгача бўлган вақт 
ичида 11 фоизга, вафот этганлар 
сони эса ўтган ҳафтага нисбатан 
20 фоизга камайди. Женевада 
эълон қилинган Жаҳон соғлиқни 
сақлаш ташкилоти (ЖССТ)нинг 
ҳафталик эпидемиологик бюлле-
тенига кўра, касалланиш даража-
сининг пасайи ши кетма-кет ол-
тинчи ҳафта кузатилмоқда.

ЖеневА – инСон
ҲуҚуҚлАРи МАРКАзи 

Инсон ҳуқуқлари масалалари билан шуғуллана-
диган асосий тузилмалар Женева шаҳрида жойлаш-
ган. Женевада қирққа яқин нуфузли халқаро ташки-
лотнинг қароргоҳлари мавжуд. Бу ерда, шунинг дек, 
300дан ортиқ дипломатик ваколатхона ва 30 мингдан 
зиёд дипломат фаолият кўрсатади.

БМТнинг асосий органларидан ҳисобланувчи Ин-
сон ҳуқуқлари бўйича кенгаш ҳам Женевада иш олиб 
боради. Ушбу Кенгаш БМТнинг инсон ҳуқуқлари бў-
йича устувор йўналишлари ва ушбу соҳадаги халқа-
ро-ҳуқуқий ҳужжатларни тайёрлайди. Кенгаш БМТ-
нинг инсон ҳуқуқлари бўйича стратегиясини ишлаб 
чиқиш билан шуғулланади.

3

Иштихон ва Пастдарғом туманларини 
боғлаб турадиган Учқора қишлоғи бош-
ланишидаги кўприкнинг қурилганига 
юз йилдан ошган. Мазкур кўприкдан 
нафақат ушбу туманлар аҳли, балки 
қўшни Оқдарё, Қўшработ, Каттақўрғон, 
Нуробод туманлари, Жума шаҳри аҳо-
лиси ҳам фойдаланади. 

Кейинги ярим асрда ушбу кўприк беш-олти 
марта қайта қурилган. Аммо ҳар йили 
баҳорда сел ёки тезоқар зах сувлари не-не 

машаққатлар билан қайта қурилган кўприкни 
бир зумда домига тортиб кетар эди. Узоқ йил-
лар давомида кўприкда юзлаб турли даражадаги 
бахтсиз ҳодисалар юз берди. Ҳаттоки, носозлик 
туфайли автоҳалокатларда бу ёруғ дунёни тарк 
этганлар ҳам бўлди.

...2006 йилга келиб эса кўприк Самарқанд ви-
лояти автойўл бошқармаси қошидаги «Кўприк-
лардан фойдаланиш» унитар корхонаси томо-
нидан бутунлай бузиб ташланди. Корхона раҳ-
бари Аҳат Ўроқовнинг таъкидлашича, сойнинг 
кўприк уланадиган икки томони тупроқ билан 
тўлдирилиб, салкам ўн метр баландга кўтарилди. 
 Мустаҳкам бетон устунлар ер остига чуқур қоқи-

либ, саккиз йил деганда, Учқора қишлоғига ки-
ришда салобатли, шинам ва сифатли кўприк қу-
риб битказилди.

Аммо 1 миллиард сўмдан ортиқ маблағ 
сарфланган кўприк олти йил ўтиб-ўтмай, таги-
дан ўпирила бошлади... Айни вақтда уни кўрган 
киши Абдулла Ориповнинг машҳур ташбеҳини 
хаёлидан ўтказиши табиий:  «киприкдаги ёш-
дек...»

Кўприклардан фойдаланиш унитар корхо-
наси раҳбари Аҳат Ўроқов мазкур захкўп рик 
ҳақида фикр-мулоҳазаларини баён қилар экан, 
ушбу иншоот самарқандликлар учун яна эллик 
йил давомида бемалол хавфсиз хизмат қили-
шини айтади. Унинг фикрича, бу кўприк масала-
сида сув йўлини тозалаб, тартибга келтириб қўй-
ишдан бошқа иш йўқ эмиш...

Аммо ҳолатни кўрган кишининг бунга 
ишониши душвор. Нима бўлганда ҳам аҳо-
лини хавотирга солаётган ушбу масалани му-
тахассислар жиддий ўрганишса, кўнгиллар 
хотиржам тортармиди? Зеро, бугунги бепар-

волик эртага бало олиб келмайди, деб ҳеч 
ким кафолат беролмайди.

Муносабат

Фотонигоҳ

«Ishonch» кўзгуси

УМУМБАШАРИЙ ТАШАББУСЛАР 
ИЛГАРИ СУРИЛГАН ТАРИХИЙ НУТҚ

Ўзбекистон Республикаси пРезиденти Шавкат МиРзиёевнинг бМт 
инсон ҳуқуқлаРи бЎйича кенгаШи 46-сессиясининг ЮқоРи даРажадаги 

сегМентидаги нутқи МаМлакатиМиз ва жаҳон жаМоатчилиги 
тоМонидан кенг ҳаМда қизғин МуҳокаМа қилинМоқда.

Самарқанд
вилояти

КИПРИКДАГИ ЁШДЕК...
ёхуд зил кетган кўприк жиддий эътибор кутмоқда

Нормурод МУСОМОВ,
«Ishonch»

гидрометеорологларнинг хабар беришича, Россия-
нинг европа ҳудуди марказий  туманлари  (Москва вилоя
 ти)да ҳосил бўлган совуқ ва нам ҳаво массаси поволжье 
орқали Ўзбекистон ҳудудига кириб келмоқда. барча ҳу-
дудларда ёғингарчилик ва ҳаво ҳароратининг кескин па-
сайиши кузатилмоқда. 25 февраль куни, ҳатто, мамлака-
тимизнинг шимолий ҳудудларида ҳаво ҳарорати кечаси 
1722, кундузи 813 даража совуқ бўлиши мумкин.

бу ҳолат ёдимизга халқимизнинг машҳур нақлини яна 
бир бор ёдга солади: қишнинг бир куни қолса ҳам – қўрқ.

начора, табиатнинг ўз қонуниятлари, ўз ҳукмлари бор.

Муҳтарам Шавкат Миромонович!
Азиз қардошим!

Менинг номимга йўлланган, Турк-
манистон ва Ўзбекистон ўртасидаги 
анъанавий қардошлик алоқалари 
чуқур таҳлил қилиниб, мамлакатла-
римиз ҳамкорлигини мустаҳкамлаш 
учун кенг имкониятлар мавжудлиги 
қайд этилган мактубингиз учун Сизга 
чуқур миннатдорлик билдириш шара-
фига муяссарман.

Сизнинг икки томонлама ҳамкор-
ликнинг бугунги ҳолати ва уни ривож-
лантириш истиқболлари ҳақидаги 
 фикрларингизни тўлиқ қўллаб-қувват-
лар эканман, мен Туркманистон ва Ўз-
бекистон Республикаси ўртасидаги му-
носабатлар стратегик шериклик ха-
рактерига эга эканлигини алоҳида 
таъкидламоқчиман.

Халқларимиз ўртасида яхши қўшни-
чилик, ўзаро ҳурмат ва қўллаб-қувват-
лаш тамойилларига мувофиқ кўп йил-
лардан буён жадал ривожланиб кела-
ётган дўстлик ва қардошлик алоқалари 
бугунги кунда янги мазмун касб этга-
нини катта мамнуният билан қайд эт-
моқчиман.

Олий ва юқори даражадаги дои-
мий мулоқотлар икки томонлама ҳам-
корликнинг юксак даражасини таъ-
минлашда муҳим ўрин тутмоқда. Сиз 
билан Ашхобод ва Тошкентда бў-
либ ўтган учрашувларимизни, уларда 
Турк манистон – Ўзбекистон муно-
сабатларининг турли жиҳатларини 
муҳокама қилганимиз, кўплаб муҳим 
маданият масканларининг очилишида 
қатнашганимизни алоҳида ёрқин 
 таассуротлар билан эслайман.

Тошкент шаҳрида туркман шоири ва 
файласуфи, мумтоз адабиётимиз намо-
яндаси Махтумқули шарафига номлан-
ган кўча ҳамда унинг сиймоси тасвир-
ланган ёдгорлик, «Ашхобод» маданият 
ва истироҳат боғи, шунингдек, Хоразм 
вилоятида Ўзбекистон – Туркманистон 
дўстлик уйи ва «Улли ҳовли» маданий 
мажмуасининг очилиши халқларимиз-
нинг абадий дўстлиги ва биродарлиги-
нинг ёрқин рамзи бўлиб хизмат қил-
моқда.

Ўз навбатида, Туркманистон пойтах-
тидаги «Илҳом» марказий хиёбонида 
Шарқнинг буюк шоири ва мутафаккири 
Алишер Навоийнинг улкан ёдгорлиги 
ўрнатилди ва Ашхободнинг бевосита 
Президент саройига яқин марказий кў-
чаларидан бирига улуғ шоирнинг номи 
берилди.

Бундан ташқари, 2017 йилда Сиз-
нинг Туркманистонга давлат ташри-
фингиз доирасида Туркманобод 
шаҳрида ўзбек халқининг буюк ўғлони, 
атоқли давлат ва сиёсат арбоби, Ўз-
бекистоннинг Биринчи Президенти 
 Ислом Абдуғаниевич  Каримов ҳай-
кали очилди, унинг номи Лебап вило-
ятининг маъмурий маркази кўчалари-
дан бирига берилди.

Ҳурматли Шавкат Миромонович!
Айни вақтда Сизга шуни ҳам маълум 

қилмоқчиманки, куни кеча Ашхобод 
марказида Ўзбекистон пойтахти шара-
фига замонавий «Тошкент» маданият ва 
истироҳат боғини лойиҳалаштириш ва 
қуриш учун тендер эълон қилинди.

Шу муносабат билан Ўзбекистон 

компанияларини ушбу тендерда ишти-
рок этишга таклиф қиламан.

Шу билан бирга яна бир муҳим ян-
гиликни сизга етказмоқчиман. Яқинда 
биз 2020 йилги энг намунали ижти-
моий-иқтисодий ва маданий кўрсат-
кичлар бўйича Туркманистон туман-
лари ўртасида ўтказилган танлов ғо-
либини эълон қилдик. Ушбу танловда 
Тошҳовуз вилоятининг С.А.Ниёзов ту-
мани ғолиб бўлиб, 1 миллион АҚШ 
доллари миқдорида мукофотга сазо-
вор бўлди. Ушбу туман аҳолисининг 
99 фоизини ўзбеклар ташкил этишини 
таъкидлаш менга мамнуният бағиш-
лайди.

Маданий-гуманитар алоқалар мам-
лакатларимиз ўртасидаги муносабат-
ларни равнақ топтиришда муҳим роль 
ўйнайди. Икки томонлама ҳамкорликни 
ривожлантирар эканмиз, биз туркман 
ва ўзбек халқларининг азалий биро-
дарлик ва ўзаро меҳр-оқибат анъана-
ларига, уларнинг туб маънавий ва тари-
хий қадриятлари муштараклигига тая-
намиз.

Шу нуқтаи назардан, 2021 йил 17 
февраль куни Ашхободда буюк шоир 
ва давлат арбоби Заҳириддин Муҳам-
мад Бобур таваллудининг 538 йилли-
гига бағишланган тадбир бўлиб ўтга-
нини таъкидлаш ҳам менга мамнуният 
бағишлайди.

Бундай тадбирларни ўзаро ўтказиб 
бориш умумий маданиятларимиз, тари-
хий сиймоларимизни оммалаштиришга 
катта ҳисса қўшади, халқларимиз ўрта-
сидаги дўстликни мустаҳкамлайди.

Азиз биродарим!
Туркманистон ижобий бетарафлик 

тамойилларига асосланиб,  минтақавий 
ва минтақалараро ҳамкорликда доимо 
фаол иштирок этмоқда.

Бугунги кунда Туркманистон ташаб-
буси билан минтақанинг барқарор та-
раққиётига амалий туртки беришга қа-
ратилган энергетика, транспорт ва ком-
муникация соҳаларида кенг миқёсли 
минтақалараро лойиҳалар амалга оши-
рилмоқда.

Юқоридаги фикрлардан келиб 
чиқиб, биз Ўзбекистоннинг 2021 йил 
15-16 июль кунлари Тошкент шаҳрида 
«Марказий ва Жанубий Осиё: минтақа-
вий ўзаро боғлиқлик. Таҳдид ва имко-
ниятлар» мавзусида юқори даражали 
халқаро конференция ўтказишга доир 
ташаббусини олқишлаймиз ва тўлиқ 
қўллаб-қувватлаймиз.

Ушбу форумга катта аҳамият бер-
ган ҳолда, Туркманистон унинг ишида 
иштирок этиш учун расмий делегация-
 ни юборади. Конференция иши са-
марали бўлади, унинг натижалари эса 
Марказий ва Жанубий Осиё мамла-
катлари ўртасидаги ўзаро алоқалар 
ва кўп томонлама ҳамкорликни янада 
 мустаҳкамлашга салмоқли ҳисса қў-
шади, деб ишонаман.

Фурсатдан фойдаланиб, ҳурматли 
Шавкат Миромонович, Сизга мустаҳкам 
соғлиқ, кўп қиррали давлатчилик фа-
олиятингизга катта муваффақиятлар, 
қардош Ўзбекистон халқига эса тинч-
лик, фаровонлик ва равнақ тилайман.

Чуқур ҳурмат билан,

Гурбангули БеРДиМуҲАМеДов,
Туркманистон Президенти

ТУРКМАНИСТОН ПРЕЗИДЕНТИ 
ЎЗБЕКИСТОН ПРЕЗИДЕНТИГА 

МАКТУБ ЙЎЛЛАДИ

Ўзбекистон Республикаси Президенти
Шавкат Мирзиёев

Жаноби Олийларига

Боёвут тумани ободонлаштириш 
бошқармасида жамоа шартномаси 
муҳокамаси бўлиб ўтди. Унда ту-
ман ҳокими, сенатор Дилфуза Ўро-
лова қатнашди. 

Дастлаб маъмурият ва касаба уюшмаси 
ўртасидаги жамоа шартномасининг ўт-
ган йилдаги ижроси тўғрисида корхона 

раҳбари Султон Қосимов ва касабақўм раиси 
Нилуфар Ҳайитовалар ҳисоботи тингланди. 

Бошқармада 108 нафар ходим меҳнат қи-
лади. Жамоа шартномаси 16 бўлим ва 109 
банддан иборат бўлиб, унга кўра ходимлар 
ижтимоий ҳимояланиб, муносиб меҳнат ша-
роитлари яратилаётир. 

Жамоа шартномасига мувофиқ, меҳнат 
муҳофазаси ва техника хавфсизлиги бўйича 
масъул шахс тайинланиб, тадбирлар ишлаб 
чиқилгани ҳамда ўз вақтида кўрилган чора-
лар ҳақида маълумот берилди. Ходимлар ўр-
тасида маданий тадбирлар ташкил этишга 
мунтазам равишда эътибор қаратилди. Юби-
лей саналари нишонланган 6 нафар ходимга 
эҳтиром кўрсатилди. Меҳнат ашёлари ва мах-
сус кийим билан таъминлашда узилишлар 
бўлмади.

Муҳокамада сўзга чиққан фаоллар маъ-
мурият томонидан ходимларнинг иш ҳақлари 
ва унга тенглаштирилган тўловлар, нафақа-
лар тўловида ҳамон муаммолар борлигига 
эътибор қаратишди. Жумладан, меҳнат таъ-
тили олган ходимга бир марталик моддий ёр-
дам берилиши ўтган йили амалга оширилма-
гани юзасидан танқидий фикр билдирилди. 
Ушбу эътирозга муҳокама давомида туман 
ҳокими туман молия бўлими билан масалани 
ижобий ҳал этишда амалий ёрдам кўрсатди.

Шунингдек, соҳадаги ижобий ўзгаришлар 
эътироф этилиб, жамоада ишлаш истаги ор-
тиб бораётгани, бунга иш ҳақлари тўғри ва ўз 
вақтида тўланиши эвазига эришилаётгани ай-
тиб ўтилди. 

Мавжуд ютуқ ва камчиликлардан келиб 
чиққан ҳолда жамоа шартномасига қўшимча 

ва ўзгартишлар киритилди. 
– Катта жамоада турли таклиф ва фикр-

лар бўлади, – дейди касаба уюшмаси раиси 
Н.Ҳайитова. – Дарҳақиқат, таъкидланганидек, 
ходимларга дам олиш хонаси ташкил этиш 
ва спорт тадбирлари уюштиришда биз жой-
лашган бино мос келмайди. Шу боис, меҳнат 
жамоаси муҳокамасида қатнашган туман ҳо-
кими бошқарма учун янги бино топширили-
шини билдирди.

Мухтасар айтганда, ободликка хизмат қи-
лаётган меҳнат жамоамизнинг қадри ва кўнг-
 ли кўтариладиган бўлди.

Эргаш БЎРИЕВ,
Тадбиркорлик, бизнес ва хизмат кўрсатиш 

соҳалари ходимлари касаба уюшмаси 
Республика кенгашининг Сирдарё 

вилояти бўйича масъул ташкилотчиси 

Узоқ саргардонликдан 
сўнг... адолат қарор 

топди

 

Конференция

«Алоқа тарихи» музейи-
 да «Ўзбектелеком» АК 
«Uzmobile» филиали 
ягона жамоа шартнома-
сининг 2020 йилда бажа-
рилиши ва жорий йил-
даги устувор вазифалари 
юзасидан онлайн тарзда 
конференция ўтказилди. 

Унда коронавирус панде-
миясининг салбий оқибатла-
рига қарамай, жамоа шартно-
маси бандлари бўйича бел-
гиланган имтиёзлар ортиғи 
билан бажарилгани алоҳида 
эътироф этилди. Шунингдек, 
делегатларнинг фикр ва му-
лоҳазалари асосида жорий 
йилда амалга оширилиши ло-
зим бўлган муҳим вазифалар 
белгилаб олинди. 

Конференцияда Ўзбекистон 
касаба уюшмалари Федерация-
 си кенгаши «Меҳнаткашлар-
нинг ижтимоий-иқтисодий 
манфаатларини ҳимоя қилиш» 
бўлими мудири Маҳмуджон 

Исаев касаба уюшмаларининг 
ўрни ва вазифалари, айни пай-
тда олиб борилаётган ишлар 
ҳақида атрофлича сўз юритди.

Абду РАҲМОНОВ

вАЗИФАЛАР БЕЛГИЛАБ ОЛИНДИ

Тошкент шаҳар касаба 
уюшма ташкилотлари 
бирлашмаси хайрли 

ишларга камарбаста бўлиб, 

ижтимоий ҳимояга муҳтож ои-
лаларни қўллаб-қувватлашда 
давом этмоқда.

Олмазор туманидаги Ғани 

Аъзамов номидаги маҳаллада 
Ҳадича Абдумаликова икки на-
фар вояга етмаган фарзанди 
билан 1 хонали уйда яшайди. 
«Темир дафтар»га киритилган 
ушбу оилага касаба уюшма-
лари томонидан 747 минг сўм 
маблағ ажратилди.

Худди шундай инсонпар-
варлик кўмаги тумандаги «Ис-
лом ота» маҳалласида истиқо-
мат қилувчи 86 ёшли ёлғиз 
пенсионер Валентина Мори-
нага ҳам кўрсатилди. Унга соғ-
лиғини тиклашда зарур бўла-
диган дори-дармонларни ха-
рид қилиш учун моддий ёрдам 
берилди.

 Муқаддас РАЗЗОҚОВА,
«Ishonch

ХАЙРЛИ ИШЛАРГА КАМАРБАСТА

Тошкент
шаҳри Кўмак

Фарғона вилояти касаба 
уюшма ташкилотлари 
бирлашмасида Соғлиқни 
сақлаш ходимлари ка-
саба уюшмаси Республика 
кенгаши ташаббуси би-
лан «Меҳнатни муҳофаза 
қилиш йўналиши бўйича 
соҳага оид қонун ҳужжат-
лари ва  норматив-техник 
ҳужжатлар талабларига 
риоя этиш юзасидан жамо-
атчилик назоратини таъ-
минлаш» мавзусида семи-
нар ўтказилди. 

Тадбирда мавзу юзаси-
дан мутахассисларга тегишли 
маълумотлар берилиб, меҳнат 
муҳофазасини таъминлашда 
барча бирдек масъул экани 

алоҳида таъкидланди. Шунинг-
дек, «Ишлаб чиқаришдаги жа-
роҳатланиш ва касб касалли-
гига чалиниш ҳолатларининг 
олдини олиш» мавзусида ҳам 
сўз юритилди. 

Тадбирда иштирокчиларни 

қизиқтирган саволларга атроф-
лича жавоб берилди.

Ҳимоятхон СОБИРОВА,
Соғлиқни сақлаш ходимлари 

касаба уюшмаси Фарғона шаҳар 
бирлашган қўмитаси раиси

ЖАМОАТчЛИК НАЗОРАТИ – АМАЛДА

Фарғона
вилояти Меҳнат муҳофазаси

АЁЛ САЛОМАТЛИГИ — ЖАМИЯТ БОЙЛИГИ

Қашқадарё
вилояти Мусобақа

Қарши муҳандислик иқти-
содиёт институтида икки 
кун давомида «Аёл сало-

матлиги – жамият бойлиги» 
шиори остида спорт мусобақа-
лари ташкил этилди.

Биринчи куни институтнинг 
ўқув ишлари бўйича ёрдамчи 
ва ишчи-ходимлари шахмат, 
стол тенниси, арғамчида сак-
раш, мокисимон ва 200 метр 
масофага югуришда ўз ома-

дини синаб кўрган бўлса, ик-
кинчи кун профессор-ўқитув-
чилар аренага чиқишди.

Ёрдамчи ходимлар баҳсида 
ахборот-ресурс маркази вакил-
лари Марҳабо Саидова, Сунбул-
биби Бўронова, Муниса Йўлдо-
шева, лаборантлар Муҳаббат Бо-
боқулова ҳамда Сайёра Нурова, 
профессор-ўқитувчилар ўрта-
сида эса Хуршида Холиқова, Ди-
лафрўз Жабборова, Қизлархон 
Сиддиқова, Матлуба Эшмирза-
ева ҳамда Дилора Мамедова ўз-
лари танлаган спорт тури бўйича 
биринчи ўринни эгаллашди.

Ғолиб ва совриндорлар 
институт касаба уюшма қўми-
таси томонидан диплом ҳамда 
эсдалик совғалари билан тақ-
дирланди.

Акмал АБДИЕВ, 
«Ishonch»

Сирдарё
вилояти Тадбир

Жамоа шартномаси:
ҳоким ва сенатор 

иштирокида муҳокама

Қорақалпоғистон
Республикаси

Амалий ёрдам

Ходимларни муносиб меҳнат 
 шароити билан таъминлаш, ишлаб 
чиқаришдаги жароҳатланишлар-
нинг олдини олиш ҳамда меҳнат 
муҳофазаси талаблари бажарили-
шига эришиш мақсадида Кимё ва 
фармацевтика саноати ходимлари 
касаба уюшмаси Республика кен-
гаши бошланғич ташкилотларга ҳар 
томонлама кўмак бериб келмоқда.

Хусусан, тармоқ касаба уюшмаси му-
тахассислари «Қўнғирот сода заводи» 
 масъулияти чекланган жамиятида бўлиб, 

бошланғич касаба уюшма қўмитасига меҳнат 
муҳофазасига риоя этилиши бўйича амалий 
ёрдам кўрсатди.

Корхонада меҳнат муҳофазаси ва саноат 
хавфсизлик техникаси талаблари,  лавозим, иш 
жойлари йўриқномалари, уларнинг амал қи-
лиш муддати ва ўзгаришлари назорат қилиб 
борилади. Касаба уюшмаси ва меҳнат муҳо-
фазаси бўйича комиссия аъзолари ўтган йили 
ўтказган текширув чоғида корхонадаги цех ва 
бўлимларда 27 та меҳнат муҳофазаси меъёр-
лари бузилиши аниқланди. Шундан 24 таси ўз 
вақтида бартараф этилиб, 3 та муаммо юзаси-
дан бош директор номига тақдимномалар ки-
ритилди. 

Амалга оширилган чора-тадбирларга қара-
май, ўтган йилда иш жараёнидаги бахтсиз ҳо-
дисалар ҳам юз берган. Жумладан, 2020 йилда 
бир ҳолатда ана шундай кўнгилсизлик содир 
бўлди. Мўйноқ туманидаги Саноат-транспорт 
коллежида таъмирлаш ишлари вақтида ишчи 
Қайрат Набиев электр тахта кесувчи ускунани 
ишлатаётганида эҳтиётсизлик оқибатида чап 
қўлининг бир бармоғи кесилиб кетади. 

Ушбу ҳолат касаба уюшма қўмитаси маж-
лисида кўриб чиқилиб, жабрланувчига бир 
йиллик даромадининг 60 фоизи миқдорида 
бир марталик нафақа пули тўлаш бўйича қа-
рор қабул қилинди. Шунингдек, жабрланув-
чига нафақа пули тўлаб бериши учун иш бе-
рувчига талабнома қўйилди. Натижада кор-
хона ҳисобидан Қайрат Набиевга 12 миллион 
765 минг сўм миқдорида бир марталик нафақа 
пули тўлаб берилди. 

Иш жараёнидаги бу каби кўнгилсизликлар-
дан ҳеч ким ҳимояланмаган. Бунинг олдини 
олишда аввало, ходим меҳнат хавфсизлиги қо-
идаларига риоя этиши, иш берувчи қулай иш 
шароити билан таъминлаши ҳамда бошланғич 
касаба уюшма қўмитаси ходимлар манфаати 
йўлида фаоллик кўрсатиши талаб этилади.

Низом ЎРОЛОВ, 
Кимё ва фармацевтика саноати ходимлари 
касаба уюшмаси Республика кенгашининг 

Меҳнат  муҳофазаси бўйича бош мутахассиси

Сурхондарё
вилояти Касаба уюшмаси аралашгач...

Сабаблари эса... Мавзу сал узунроқ. 
Гап шундаки, бундан аввалроқ у 
«Тангимуш» станцияси бошлиғининг 

айрим хато ва камчиликларини Термиз 
транспорт прокуратурасига маълум қи-
либ, уни тартибга чақириб қўйишларини 
сўраган эди. Олиб борилган суриштирув-
лардан сўнг станция бошлиғи маъмурий 
жавобгарликка тортилди. Шундан кейин 
Низомиддин Дўстмуродовга нисбатан на-
зорат кучайтирилди. Буни қарангки, уни 
соғлигини тиклаётган пайтда ишдан бўша-
тиб юборишди. Низомиддин Дўстмуродов 
ишдан бўшатилаётган ходим сифатида на 
иш берувчининг, на касаба уюшмасининг 
йиғилишига таклиф этилди. Умуман, амал-
даги қонун талаблари қўпол равишда бу-
зилди.

Ходим Фуқаролик ишлари бўйи-
 ча Термиз туманлараро судига муро-
жаат қилди. Суд «Термиз минтақавий 
темирйўл узели» бошлиғининг «Танги-
муш» станцияси навбатчиси Н.Дўстму-
родов билан тузилган меҳнат шартнома-
сини бекор қилиш ҳақидаги буйруғини 
ғайриқонуний, деб топди. Ҳақ эгилди, 
букилди-ю, бироқ синмади, деб суюнган 
Низомиддинга барибир иш беришмади. 
Аксинча, уни «ёзувчи»ликда айблашди. 
Яна сарсон-саргардонлик бошланди. 
Термиз минтақавий темирйўл узели раҳ-
барияти суд қарорини тан олмаслигини 
айтиб, уни бекор қилдириш учун судга 
даъво аризаси киритди.

Жараён шу зайлда давом этаверди. 
Оқибат шу бўлдики, бу иш 2017 йил 6 
июнь куни Ўзбекистон Республикаси 
Олий суди фуқаролик ишлари бўйича 
судлов ҳайъатининг очиқ суд мажли-
сида кўрилди. Тўпланган ҳужжатлар ва 
суд ишида қатнашганларнинг фикр ва 
талаб лари тўлиқ ўрганилиб, Ўзбекистон 
Рес публикаси ФПКнинг 360- ва 361-мод-
далари қўлланди. Мазкур иш юзасидан 
чиқарилган ФИБ Термиз туманлараро 

суди дастлабки қарорининг «Термиз 
МТУ 2014 йил 17 мартдаги 36/4 сонли 
буйруғининг 1-бандини ғайриқонуний 
деб топишга оид қисми бекор қилинсин 
ва ишнинг ушбу қисми бўйича аризада 
келтирилган талабни рад этиш ҳақида 
янги ҳал қилув қарори қабул қилинсин. 
Ҳал қилув қарорининг хулоса қисми қуй-
идагича тўлдирилсин: Термиз МТУнинг 
2013 йил 8 ноябрдаги 145/4 сонли буй-
руғи ғайриқонуний деб топилсин ва бе-
кор қилинсин», деган ажрими қабул қи-
линди.

Олий суд фуқаролик ишлари бўйича 
судлов ҳайъатининг ажрими юзасидан 
сўнг Термиз МТУ раҳбарияти Низомид-
динни ўзининг иш жойига эмас, балки 
«Оқназар» станциясига, станция навбат-
чиси А.Бердиқулов раҳбарлигида шу 
станция навбатчиси ўқувчиси (?) вазифа-
сига ишга қабул қилинди.

– 4 йил ишсиз қолиб, ҳар томон-
лама қийналдим. Оилам ва фарзандла-
рим иқтисодий жиҳатдан жабр кўрди, 
– дейди Низомиддин Дўстмуродов. – 
Шуларни ўйлаб, нима таклиф берилса, 
барига рози бўлдим. Айни вақтда қо-
нуний ҳақ-ҳуқуқларимни тиклаш йў-
лида тиним билмадим. Идорама-идора, 
 судма-суд юришдан тўхтамадим. Одат-
дагидек, барча менинг ҳақлигимни айт-
са-да, иш берувчи иш стажимни тикла-
мади. Мажбурий бекор юрган кунларим 
учун иш ҳақи тўлашдан бош тортиб ке-
лаверди. Охири Ўзбекистон касаба уюш-
малари Федерациясига мурожаат қил-
дим. Федерациянинг Термиз туманла-
раро судига мажбурий бекор юрган 
кунларим учун иш стажим ва иш ҳақла-
римни ундириш бўйича киритган даъво 
аризаси бўйича шу йил 28 январда суд 
иши бўлиб ўтди ва қонуний манфаатла-
рим тикланди.

Рустам ДАВЛАТОВ,
«Ishonch»

Хавфсизлик 
қоидаларидан

барча хабардорми?

«Тошгузар-Бойсун-Қумқўрғон» темир йўли ишга туширилгандан 
буён тизим ривожига сидқидилдан хизмат қилиб келаётган Ни-
зомиддин Дўстмуродов кутилмаганда 2013 йил 6 ноябрда ишлаб 
турган вазифасидан бўшатилди.

* * *

* * *

* * *

Ҳаётга сайқал бериш – ўз қўлимизда

Ечимини кутаётган муаммо

1
БМТ Инсон ҳуқуқлари бўйича кенгаши сес-

сиясининг Юқори даражадаги сегментида дав-
лат ва ҳукумат бошлиқлари ҳамда халқаро таш-
килотлар раҳбарлари сўзга чиқади. Ҳар қайси 
давлат раҳбари ўз нутқида иккита асосий ма-
салага эътибор қаратади. Биринчи масала – ўз 
мамлакатининг инсон ҳуқуқлари соҳасидаги 
тажрибаси; иккинчи масала – инсон ҳуқуқлари 
бўйича халқаро ташаббус билан чиқиш.

ЮҚОРИ ДАРАЖАДАГИ
СЕГМЕНТ ХУСУСИЯТЛАРИ

Биринчиси: илк бор – 2020 йил 13 октябрь 
куни БМТ Бош Ассамблеяси сессиясида бўлиб 
ўтган сайловларда Ўзбекистон БМТнинг Инсон 
ҳуқуқлари бўйича кенгаши аъзолигига 2021-
2023 йилларга сайланди. 

Шуни алоҳида таъкидлаш керакки, БМТ 
Бош Ассамблеяси 75-сессияси доирасидаги 
ушбу дастлабки сайловларда Ўзбекистон учун 
БМТга аъзо 191 давлатдан энг кўпчилиги – 169 
таси овоз берди. Осиё гуруҳидан Покистон ҳам 
169 овоз тўплади. Шунингдек, Непал – 150 та, 
Хитой – 139 та, Саудия Арабистони – 90 та овоз 
олди.

иккинчиси: илк бор – Ўзбекистон БМТ Ин-
сон ҳуқуқлари бўйича кенгашининг аъзоси си-
фатида 2021 йил 1 январдан ўз вазифаларини 
бажаришга киришди.

Ўзбекистоннинг Инсон ҳуқуқлари бўйича 
кенгаш аъзоси бўлишидан кўзлаган мақсади 
эзгу ва холис. Биз мамлакатимизда ҳам, жаҳон 
миқёсида ҳам ҳуқуқ ва қонун устувор бўлиши, 
инсон ҳуқуқлари, эркинликлари ва қонуний 
манфаатлари ҳар томонлама таъминланиши, 
ҳимоя қилиниши ва рағбатлантирилиши та-
рафдоримиз.

учинчиси: илк бор – Ўзбекистон Респуб-
ликаси Президенти Шавкат Мирзиёев 2021 йил 
22 февраль куни Женева шаҳрида ўз ишини 
бошлаган БМТ Инсон ҳуқуқлари бўйи  ча кен-
гаши 46-сессиясининг Юқори даражадаги сег-
ментида нутқ сўзлади. Давлатимиз раҳбари 
ўз тарихий нутқида Ўзбекистоннинг Инсон 
ҳуқуқлари бўйича кенгашдаги фаолияти усту-
вор йўналишларини белгилаб берди.

Тўртинчиси: илк бор – коронавирус 
пандемияси муносабати билан БМТ Инсон 
ҳуқуқлари бўйича кенгашининг навбатдаги 
йиғилиши видеоанжуман шаклида ўтказилди.

Бешинчиси: илк бор – Юқори даражадаги 
сегментда қарийб 150 мамлакатдан давлат, ҳу-
кумат раҳбарлари, ташқи ишлар ва адлия ва-
зирлари, инсон ҳуқуқлари бўйича миллий 
 институтлар намояндалари, бир қатор халқаро 
ва минтақавий ташкилотлар раҳбарлари ишти-
рок этди ҳамда кўплаб олий даражадаги раҳ-
барлар сўзга чиқди.

олтинчиси: илк бор – МДҲга аъзо давлат-
лар бошлиқлари орасидан айнан Ўзбекистон 
Президенти дастуриламал нутқ сўзлади.

еттинчиси: илк бор – Юқори даражадаги 
сегмент мажлиси Женева-Тошкент телекўп-
риги орқали тўғридан-тўғри намойиш этилди.

Саккизинчиси: илк бор – Ўзбекистон Пре-
зидентининг нутқи БМТ Инсон ҳуқуқлари бўйи-
 ча кенгаши юксак минбаридан ўзбек тилида 
янгради. Бу БМТ ташаббуси билан ҳар йили 
21 февралда нишонланадиган Халқаро она 
тили куни анъаналарига ҳамоҳангдир. Шу би-
лан бирга, бу – давлатимиз раҳбарининг дав-
лат тили мақомига ҳурмати ва эҳтироми ифо-
даси ҳамдир.

Тўққизинчиси: илк бор – Ўзбекистон Пре-
зидентининг нутқи тўрт тилда, яъни ўзбек, ин-
глиз, француз ва рус тилларида китоб ҳолида 
нашр этилиб, Женевадаги барча дипломатик 
ваколатхоналарга тарқатилди.

Ўнинчиси: илк бор – БМТ Инсон ҳуқуқлари 
бўйича кенгаши 46-сессиясининг Юқори дара-

жадаги сегменти мажлиси онлайн тарзда ин-
тернет ва телеканаллар орқали тўғридан-тўғри 
намойиш этилди.

Ўзбекистон Республикаси Президенти 
 Шавкат Мирзиёевнинг БМТ Инсон ҳуқуқлари 
бўйича кенгаши 46-сессиясининг Юқори да-
ражадаги сегментида сўзлаган нутқи ва ташаб-
буслари Женевадаги халқаро ташкилотлар, 
 дипломатик миссиялар ҳамда илмий-таҳлилий 
марказлар вакиллари, дипломатлар ва экс-
пертларда катта қизиқиш уйғотди.

Женева ҳамжамиятининг таҳлилларига 
кўра, Ўзбекистон Президентининг нутқида 3 
та даражадаги, яъни миллий, минтақавий ва 
глобал миқёслардаги фаолият йўналишлари 
муҳокама қилиниб, янги ташаббуслар илгари 
сурилди.

МИЛЛИЙ ДАРАЖАДАГИ
ТАШАББУСЛАР

Биринчидан, Президентимизнинг нутқида 
янги Ўзбекистоннинг инсон ҳуқуқлари соҳа-
сидаги янги овози янгради. Энг аввало, давлат 
раҳбари мамлакатимизда Ҳаракатлар страте-
гияси доирасида инсон ҳуқуқларини ривож-
лантириш соҳасида эришилган ютуқларга тўх-
талди.

Энг муҳими, таъкидланганидек, «Демо
кратик ислоҳотларимиз янги Ўзбекистонни 

 бунёд этишга қаратилган бўлиб, бу ўзгариш
лар ортга қайтмайдиган тус олди».

иккинчидан, Инсон ҳуқуқлари бўйича Ўз-
бекистон Республикаси Миллий стратегиясини 
ишлаб чиқиш, қабул қилиш ва амалга ошириш 
борасидаги мамлакатимиз тажрибаси ҳақида 
сўз юритилди. Халқаро экспертлар ушбу 
ибратли тажриба БМТга аъзо давлатлар учун 
намуна вазифасини ўташини эътироф этдилар.

учинчидан, Президентимиз Юқори дара-
жадаги сегмент иштирокчилари эътиборини 
мамлакатимизда нодавлат нотижорат таш-
килотлари ва оммавий ахборот воситалари 
тўғрисидаги кодекслар ишлаб чиқилаётганига 
қаратди. Бу кодекслардан бири – Ўзбекистонда 
фуқаролик жамияти институтларини янада ри-
вожлантиришга, иккинчиси эса сўз эркинли-
гини ҳар томонлама қўллаб-қувватлашга хиз-
мат қилиши лозим.

Тўртинчидан, давлатимиз раҳбари «Бола-
лар меҳнатига барҳам бериш халқаро йили» 
деб эълон қилинган жорий йилда Ўзбекис-
тонда Болалар Омбудсмани тўғрисидаги қонун 
қабул қилинишини қайд этди. Шу билан бирга, 
БМТнинг Қийноқларга қарши конвенцияси Фа-
культатив протоколи Ўзбекистон томонидан 
ратификация қилиниши таъкидланди.

МИНТАҚАВИЙ ДАРАЖАДАГИ
ТАШАББУСЛАР

Халқаро экспертларнинг фикрича, Ўзбе-
кистон Президенти кейинги йилларда Марка-
зий Осиё минтақасида тубдан янги геосиёсий 

муҳит яратди. Давлатимиз раҳбари Женева-
даги нутқида фаол минтақавий сиёсатини ин-
сон ҳуқуқлари соҳасидаги ташаббуслари билан 
кенгайтирди.

Биринчидан, бу йил юртимизда Марказий 
Осиё мамлакатлари етакчи аёлларининг му-
лоқотини ташкил этиш, шунингдек, хотин-қиз-
ларнинг минтақавий бизнес-форумини ўтка-
зиш ташаббуси илгари сурилди.

иккинчидан, Президентимизнинг имко-
нияти чекланган шахсларнинг ўз қобилиятини 
тўла рўёбга чиқариш масалалари бўйича Мин-
тақавий кенгаш тузиш таклифи ҳам минтақа-
вий аҳамият касб этади.

учинчидан, давлатимиз раҳбари Осиё 
қитъасининг инсон ҳуқуқлари бўйича мин-
тақавий механизмини мунтазам фаолият кўр-
сатадиган платформа – Самарқанд форуми не-
гизида яратиш борасида кўмак беришга Ўзбе-
кистон тайёр эканини маълум қилди.

Женевадаги илмий-таҳлилий доиралар 
ушбу ташаббусларга ижобий муносабат бил-
дирмоқда. Таҳлилчилар Ўзбекистоннинг 
БМТ Инсон ҳуқуқлари бўйича кенгашидаги 
пешқадамлигини олқишлаб, Президентимиз-
нинг Марказий Осиё давлатларининг инсон 
ҳуқуқларини ривожлантириш соҳасидаги сиё-
сатларини уйғунлаштиришга қаратилган инти-
лишларини юқори баҳоладилар.

ГЛОБАЛ ДАРАЖАДАГИ
ТАШАББУСЛАР

Ўзбекистон Президенти мамлакатимиз БМТ 
Инсон ҳуқуқлари бўйича кенгашида фаоллик 
ва ташаббускорлик асосида иш олиб бори-
шини таъкидлади.

Биринчидан, Ўзбекистон БМТнинг Ноги-
ронлар ҳуқуқлари тўғрисидаги конвенцияси ва 
Қийноқларга қарши конвенцияси Факультатив 
протоколини ратификация қилади.

иккинчидан, мазкур масалалар юзасидан 
ҳамкорликда ишлаш мақсадида БМТнинг Қий-
ноқлар масаласи бўйича махсус маърузачиси 
мамлакатимизга таклиф этилади. «Бу борада 
мандатга эга бўлган барча вакилларнинг Ўз
бекистонга ташриф буюришлари учун дои
мий таклифнома юбориш ҳақида қарор қа
бул қиламиз», деди Президентимиз.

учинчидан, давлатимиз раҳбари Ўзбекис-
тонда жорий йилнинг «Ёшларни қўллаб-қув-
ватлаш ва аҳоли саломатлигини мустаҳкамлаш 
йили» деб эълон қилинганини маълум қилар 
экан: 

– БМТ шафелигида Ёшлар ҳуқуқлари  бўйича 
бутунжаҳон конференциясини ўтказиш;

– БМТ Иқтисодий ва ижтимоий кенгаши-
нинг ўнинчи форумида Ёшлар ҳуқуқлари тўғри-
сидаги конвенция лойиҳасини тақдим этиш;

– БМТнинг Ёшлар ҳуқуқлари бўйича махсус 
маърузачиси институтини таъсис этиш ташаб-
бусларидан иборат 3 та амалий таклифни ил-
гари сурди.

Тўртинчидан, Юртбошимиз томонидан 

Судьялар кенгашлари фаолиятинининг уни-
версал принципларини ишлаб чиқиш ташаб-
буси тақдим этилди.

Бешинчидан, Президентимиз инсон 
ҳуқуқлари соҳаси бўйича таълимни ривож-
лантириш борасида Инсон ҳуқуқлари соҳа-
сида таълим декларациясининг 10 йиллигига 
бағишлаб БМТ Инсон ҳуқуқлари бўйича олий 
комиссари Бошқармаси билан ҳамкорликда 
глобал форум ўтказиш ҳамда ўқитиш тизи-
мини ривожлантириш мақсадида БМТнинг ин-
сон ҳуқуқлари соҳасидаги Ихтиёрий бадаллар 
жамғармасига Ўзбекистон ўз ҳиссасини қўши-
шига доир 2 та таклифини билдирди. 

олтинчидан, Бирлашган Миллатлар Таш-
килоти Бош котибининг фуқаролиги бўл-
маган инсонлар сонини камайтиришга қа-
ратилган ташаббусини қўллаб-қувватлаган 
ҳолда, Президентимиз ўтган йили 50 минг 
нафар фуқаролиги бўлмаган шахс Ўзбеки-
стон  Республикасининг фуқароси деб тан 
олинганига эътиборни қаратиб, бу йил яна 
20 мингдан зиёд киши фуқароликка эга бўли-
шини қайд этди. 

еттинчидан, давлатимиз раҳбари БМТ Ин-
сон ҳуқуқлари бўйича олий комиссари Ми-
шель Бачелетни юртимизга таклиф этди.

Саккизинчидан, БМТ Инсон ҳуқуқлари 
бўйича кенгашининг аъзоси сифатида Ўзбекис-
тон инсон ҳуқуқлари бўйича халқаро ҳуқуқ-
нинг умумэътироф этилган принциплари ва 
нормаларини қатъий ҳимоя қилиши таъкид-
ланди. Чунки инсон ҳуқуқлари универсал 
 қадрият бўлиб, Президентимиз таъкидлагани-
дек, «Бу устувор тамойилсиз ер юзида тинч
лик, хавфсизлик ва барқарор тараққиётга 
эришиб бўлмайди».

Хулоса қилиб айтганда, Ўзбекистон Прези-
денти Бирлашган Миллатлар Ташкилотининг 
«инсон ҳуқуқлари йўлида ҳаракатга даъ
ват» ташаббусини ҳамда 2030 йилгача мўл-
жалланган Барқарор ривожланиш мақсадлари 
мамлакатимизда ҳар бир инсоннинг ҳуқуқ ва 
қонуний манфаатларини таъминлашни кўзда 
тутадиган «ҳеч кимни эътибордан четда қол-
дирмаслик» тамойили асосида амалга ошири-
лишини қўллаб-қувватлади.

Чунки ушбу умумбашарий ташаббуслар 
мамлакатимизда Ҳаракатлар стратегияси дои-
расида инсон ҳуқуқлари соҳасида амалга оши-
рилаётган изчил, тизимли ва кенг кўламли ис-
лоҳотлар билан ҳамоҳангдир.

Умумбашарий
ташаббуслар илгари

сурилган тарихий нутқ

Акмал САИДОВ,
Инсон ҳуқуқлари бўйича 
Ўзбекистон Республикаси 
Миллий маркази директори

Бир неча кун давом этган илиқ 
ҳароратдан сўнг, об-ҳаво  кескин 
ўзгариб кетди. Яна қиш ўз ҳук-
мини ўтказа бошлади. Шундай 
вазиятда ҳам бунёдкорлар бе-
кор ўтиргани йўқ экан. Улар фа-
олияти билан танишиш, яратил-
ган шароитларни кўриш мақса-
дида Транспорт, йўл ва капитал 
қурилиш, қурилиш индустрияси 
ходимлари касаба уюшмаси Са-
марқанд вилояти кенгаши ра-
иси Сирожиддин Иззатуллаев 
билан қурувчилар ҳузурида 
бўлдик.

– Об-ҳаво шароитига мос келади-
ган юмушлар билан машғул бўляпмиз, 
– дейди Самарқанд шаҳри Уста Умар 
Жўрақулов номидаги кўчадаги йўл қу-
рилиши бунёдкорларидан бири. – Ис-
сиқ жой, иссиқ овқатимиз тайин. Қўл 
қовуштириб ўтиришга фурсат йўқ.

Амалий ишлар билан танишиш ас-
носи саноат гуркираб ривож ланиб бо-
раётган Самарқанд шаҳрининг Фарҳод 
шаҳарчаси ҳудудидан чиқдик. 

– Бу ердаги ташкилотлар билан та-
нишиш имконияти бўлар? – дея гапга 
соламиз ҳамроҳимизни.

Юзлари анчайин тундлашган 
етакчи атрофи баланд деворлар билан 
ўралган, мўриконларидан дуд ўрлаёт-
ган, баланддан-баланд темир дарвоза-
ларга ўйчан тикилиб қолади...

– Мана шу «зирҳли қўрғон»лар ор-
тида юзлаб одамлар ишлайди, –  дейди 
сўнгра Сирожиддин Иззатуллаев. – 

Улар қай тарзда меҳнат қилаётгани, 
шарт-шароити бизга қоронғу. Аксар 
корхоналар хусусий тадбиркорларга 
тегишли. Эшигини зўрға очишади, 
хушламай қаршилашади. Бошлиқлари 
доим йўқ. Гаплашиш учун очиб қўй-
ган «туйнукча»ларидан ўнлаб маро-
таба хат киритганмиз. Мундоқ ўтириб 

 гаплашиш, фикр алмашиш, меҳнат 
аҳли фикр-у  ўйи ни тинглаш имконини 
беришни ҳам эп кўрмаганидан куйиб 
кетаман. Мурожаатингга на бир энлик 
жавоб бор...

Тармоқ етакчиси сўзлари бизда ҳам 
қизиқиш уйғотди. Уларнинг суҳбатини 
олиш учун темир қопқаларни тақил-

латиб кўрдик. Баъзилари эшик очди, 
баъзилари туйнукчадан «хўжайин 
йўқ», дейишдан нарига ўтмади. Айла-
ниб яна бир темир дарвозага рўбарў 
келдик. На ном, на мақом эшигида акс 
этган бу ташкилот «Жомбой яшил чи-
роқлари» (цемент ишлаб чиқаради-
ган завод) экан. Тармоқ касаба уюш-

малари томонидан ижтимоий мулоқот 
ўтказиш юзасидан хатлар киритилган. 
Охирги мурожаат бир ҳафта илгари 
топширилганини билдик. Завод қоро-
вули кейинги дарвозада мутасаддилар 
борлигини айтиб, бизни ўша томонга 
йўллади. Дарвоза ёнидаги туйнукни 
тақиллатдик.

К и ч к и н а г и н а 
«ром»чадан мўрала-
ган йигит етакчини та-
ниди... ва бошлиқ йўқ-
лигини айтди. Бош  қа 
бирор мутасадди би-
лан гаплашиш ния-
тини билдирдик. «Бу-
гун ҳеч ким йўқ», де-
ган одатий жавобни 
эшитдик. Очиғи, ши-
валаб турган ёмғирда 
озроқ сўзлашдик ҳам. 
Барчаси бефойда... 
Бу ҳудуддаги ишлаб 
чиқариш корхонала-
рининг аксари касаба 
уюшмалари билан ҳамкорлик ўрнат-
маган. Ўнлаб, юзлаб одамларни ишлат-
са-да, уларни «зирҳланган эшиклар» 
ортида сақлашади. Ходимларга меҳнат 
қонунлари асосида меҳнат шароит-
лари яратилгани билан танишишга 
ҳам имкон беришмайди. Уларга ка-
саба уюшмаларига бирлашишни иш 
берувчи эмас, балки у ерда меҳнат 
қилаётганлар ҳал қилишини тушунти-
ришнинг ҳам имкони йўқ. 

Тўғри, тадбиркорнинг фаолияти қо-

нун ҳимоясида. Аммо у иш билан таъ-
минлаб келаётганларнинг ҳуқуқи ким-
нинг ҳимоясида? Ёхуд хусусий субъектда 
ҳаммасини «хўжайин» ҳал қиладими? 
Бу ваколатни унга ким берган?

– Юздан зиёд ана шундай ташки-
лотга қайта-қайта мурожаат хатлари 
йўллаганмиз, музокаралар олиб бор-
ганмиз, – дейди Сирожиддин Иззатул-
лаев. – Кўпинча бир энлик жавоб хати 
йўллашни ҳам ўзларига эп кўришмайди. 

Касаба уюшмаларининг изсиз 
кетган мурожаат-
лари мундарижасига 
сиз ҳам бир назар 
ташланг: «Самарқанд 
Афросиёб цемент» 
МЧЖ, «AGROMIR 
BULDINGS» МЧЖ, 
«PRIME CERAMICS» 
МЧЖ Қ.К, «Жомбой 
яшил чироқлари» 
МЧЖ, «СТРОЙТЕР-
МОИЗОЛЯЦИЯ ҚБ» 
МЧЖ, «Ятра инвест» 
ҚК, «Афространс» 
МЧЖ, «Мухтор нур 
транс» МЧЖ, «Гаппар 
транс» МЧЖ... 

Бу рўйхатни яна узоқ давом этти-
риш мумкин. Бу жамоа ларда меҳнат 
қилаётган минглаб ишчи-ходимлар 
манфаати қандай ҳимояланмоқда?

Бу саволлар кенг жамоатчилик 
учун ҳам, ишчи-ходимлар ҳимоясини 
асосий фаолият тамойилига айлантир-
ган касаба уюшмалари учун ҳам «сир-
лигича» қолмоқда.

Самарқанд
вилояти Зирҳли қопқа ортида...

Касаба уюшмасисиз фаолият юритаётган корхоналарда меҳнат 
қилаётган ишчи-ходимлар манфаати қандай ҳимояланмоқда?

ТўғРИ, 
ТАДБИРкОРНИНГ 

фАОЛИЯТИ ҚОНУН 
ҳИМОЯСИДА. АММО У 

ИШ БИЛАН ТАъМИНЛАБ 
кЕЛАёТГАНЛАРНИНГ 
ҳУҚУҚИ кИМНИНГ 
ҳИМОЯСИДА? ёХУД 

ХУСУСИЙ СУБъЕкТДА 
ҳАММАСИНИ 

«ХўЖАЙИН» ҳАЛ 
ҚИЛАДИМИ? БУ 

ВАкОЛАТНИ УНГА 
кИМ БЕРГАН?

Нурилла ШАМСИЕВ,
          «Ishonch»

Изчил, тизимли ва кенг кўламли ислоҳотлар билан ҳамоҳанг

MУАССИС:

КЎЗГУ: Инсон умрини меҳнат безайди Қачон амалий ишга киришилади?

Оғриқ тишлар

Қишлоқнинг ҳамма 
маҳаллаларида ҳам 
тоза ичимлик суви 

йўқ. Айниқса, «Пахтакор» 
маҳалласининг ярмидан 
зиёд аҳолиси хонадонла-
рига тоза ичимлик суви 
қувурлари ўтказилмаган.

Бундан тўрт йилча 
олдин Қўшкўпир тума-
нидаги Оқдарбанд қиш-
лоғида вилоят ҳокими-
нинг сайёр қабули бўлиб 
ўтган эди. Унда Ғозо-
вот қишлоғининг «Пах-
такор» маҳалласига тоза 
ичимлик суви ўтказилма-
гани, мутасаддилар ишни 
пайсалга солиб келаёт-
гани ҳақида арз қилин-
ган эди. Ҳоким дарҳол 
раҳбарларга йил охири-

гача маҳалланинг қолган 
қисмига тоза ичимлик 
суви ўтказиш ҳақида топ-
шириқ берганди.

Шунга ҳам  тўрт қовун 

пишиғи ўтди, бу орада 
ҳоким ҳам ўзгарди, аммо 
мутасаддилардан ҳа-
ли-ҳануз садо йўқ. Ваъда 
эслатилса, «дастурга ки-
ритилган», «биринчи чо-

ракка киритдик», «охирги 
чоракка киритдик», «кел-
гуси йил бошидан ўтка-
замиз» деган жавоблар 
олинади, холос.

– Ичимлик сувини ер 
остидан оламиз, – дейди 
шу маҳаллада яшовчи 
Пирмуҳаммад Болтаев. 
– Сув жуда шўр, ичишга 
яроқсиз. Шу сабаб тоза 

ичимлик сувининг ли-
трини 150 сўмдан сотиб 
оляпмиз.

– Яқинда бетоб бўлиб 
қолдим, – дейди меҳнат 
фахрийси  Норим-
бой Юсупов. – Шифо-
корга кўриндим. Мил-
лион сўмлик дори-дар-
мон олдим, аммо сира 
тузалмадим. Яна шифо-
корга кўриндим. У ҳам 
ҳайрон. Кейин «ичаёт-
ган сувингиздан олиб 
келинг-чи» деди. Олиб 
бордим. Лаборатори-
ядан ўтказишди, суви-
миз ичиш учун умуман 
яроқсиз чиқди. Ҳозир 
ичимлик сувини қўшни 
маҳаллалардан олиб ке-
либ ичяпмиз. Шукур, ту-
залиб кетдим. Ҳамма 
гап сувда экан. 

Айни вақтда қишлоқ 
аҳлининг мутасаддилар-
дан умиди сўнган. Фақат 
бир умид учқунлаб ту-
рибди. Бу ҳам бўлса, 
Президентимизнинг раҳ-
барларга «маҳаллабай» 
ишлаш, уйма-уй юриб, 
ҳар бир одамнинг дар-
дини эшитиш, уларни иш 
билан таъминлаш, мав-
жуд муаммоларни барта-
раф этиш хусусидаги топ-
шириғи. 

Балки ҳудуддаги раҳ-
барлар энди амалий 
ишга киришар?..

Болалигиданоқ меҳнаткаш-
лиги, изланувчанлиги билан 
тенгдош ларидан ажралиб тур-

ган Холмурод 1964 йили техни-
кумда ўқиб юрган кезлари «Салар» 
темирйўл масофасига амалиёт учун 
юборилади. Тиришқоқлиги, изла-
нувчанлигини кўрган раҳбарият йўл 
созловчи лавозимига ишга қабул 
қилади. Институтни битиргач, ҳо-
зирги «Тоштемир йўллойиҳа» масъу-
лияти чекланган жамиятида фаоли-
ятини давом эттиради.

Кейинчалик Холмурод Исмоилов 
Қизилқум чўлларида «Навоий-Учқу-
дуқ-Султонувайстоғ-Нукус» темир-
йўли қурилиши, Aмударё орқали те-
мир йўл-автомобиль қўшма  кўприги 
барпо этилиши, мураккаб тоғ шарои-

тида «Toшгузар-Бойсун-Қумқўрғон» 
темир йўли қурилиши, «Tўқима-
чи-Aнгрен» темир йўл линияси 
электр лаштирилиши, «Янги Янги-
ер-Жиззах» ва «Янгиер-Фарҳод» те-
мир йўл линияси қурилиши ишла-
рида фаол иштирок этди. Касбини 
мукаммал эгаллаш учун астойдил 
ҳаракат қилгани, хизмати юзаси-
дан ҳар қандай машаққатни шараф 
билан енгишни ўзининг муқаддас 
бурчи деб билгани учун ҳам у до-
имо касбдошлари, раҳбарият наза-
рида бўлиб келган.

Меҳнатлари самараси ўлароқ, 
«Меҳнат шуҳрати» ордени, «Ўзбе-
кистонда хизмат кўрсатган транс-
порт ходими» унвони, «Меҳнат 
фахрийси» кўкрак нишонлари би-
лан тақдирланди. 

«Тоштемирйўллойиҳа» МЧЖ 
бошқармасида ёш 
м у т а х а с с и с л а р га 
ўзининг касбий 
ва ҳаётий тажри-
баларидан келиб 
чиқиб, қимматли 
м а с л а ҳ а т л а р и н и 
бериб келаётган 
Холмурод отанинг 
кўплаб шогирд-
лари ҳозирда те-
мирйўл ва бошқа 

ташкилотларда самарали хизмат 
 қиляпти.

– Касбим орқали ҳаётда кўп нар-
сага эришдим, – дейди Холмурод 
ота. – Бу борада яхши-ёмон кун-
ларимда доимо мени қўллаб-қув-
ватлаган, касбимни ҳурмат қилиб, 
барча  қийинчиликларни зиммасига 
олган елкадошим, фарзандларим 
онасининг ҳиссаси катта. 

Фарзанд тарбиясига жуда талаб-
чан, қаттиққўл ва шу билан бирга, 
ғамхўр ҳамда меҳрибон Холмурод 
ота турмуш ўртоғи Маҳбуба ая би-
лан ҳалол меҳнат қ и -
либ, 2 қиз ва 1 
ўғилни воя-
 га етказди. 
Айни кунда 
10 нафар на-
бира оғу-

шида уларнинг бахти, камолини 
кўриш орзусида ҳаёт кечирмоқда. 
Ота касбини улуғлаган фарзандлари 
ҳам темирйўл тизимида соҳани ри-
вожлантириш, ишчи-ходимларни 
ҳар томонлама қўллаб-қувватлаб, 
уларнинг манфаатларини ҳимоя 
қилишда намунали хизмат қилиб 
 келяпти. 

Холмурод Исмоилов ҳадемай ўзи-
нинг 73 ёшини қаршилайди. У киши-
дан умр мазмунини сўрасангиз, «ҳа-
лол меҳнат» дея жавоб беради.

Ҳа, инсон умрини меҳнат без-
айди. Бугун фарзандлари ва шо-
гирдлари ардоғида бўлган Холму-
род отанинг ибратли ҳаёт йўли ҳам 
бунга ёрқин мисолдир. 

Орамиздаги одамлар

Холмурод отанинг ҳаёт фалсафаси

Бир касбнинг этагини тутиб, шу 
касб орқали эл-у юртга садоқат 
билан хизмат қилаётган ин-
сонлар орамизда кўп. Улардан 
бири салкам 60 йилдан буён 
темир йўл тизимида ишлаб, 
соҳани ривожлантиришга ўз 
ҳиссасини қўшиб келаётган 
Холмурод Исмоиловдир.

КАСБини МуКАММАл эГАллАШ учун АСТойДил ҲАРА
КАТ ҚилГАни, хизМАТи юзАСиДАн ҲАР ҚАнДАй МА
ШАҚҚАТни ШАРАф БилАн енГиШни ЎзининГ МуҚАД
ДАС БуРчи ДеБ БилГАни учун ҲАМ у ДоиМо КАСБДоШ
лАРи, РАҲБАРияТ нАзАРиДА БЎлиБ КелГАн.
МеҲнАТлАРи САМАРАСи ЎлАРоҚ, «МеҲнАТ ШуҲРАТи» 
оРДени, «ЎзБеКиСТонДА хизМАТ КЎРСАТГАн ТРАнС
ПоРТ хоДиМи» унвони, «МеҲнАТ фАхРийСи» КЎК РАК 
ниШонлАРи БилАн ТАҚДиРлАнДи. 

Ўрганиш давомида Вазирлар 
Маҳкамасининг 2020 йил 20 
июлдаги «Коронавирус ин-

фекциясига қарши кураш даврида 
аҳолини тез тиббий ёрдам хиз-
мати билан кенг қамраб олиш чо-
ра-тадбирлари тўғрисида»ги ҳамда 
2020 йил  24 сентябрдаги «Ўзбекис-
тон Респуб ликасида коронавирус 
инфекция  си тарқалишининг олдини 
олиш тадбирларига ажратилаётган 
 маблағларнинг самарадорлигини 
таъминлашга оид қўшимча чора-тад-
бирлар тўғрисида»ги қарорларига 
асосан белгиланган қўшимча рағбат-
лантиришлар ўз вақтида тўлаб бе-
рилмагани аниқланди.

Ва ниҳоят, Пахтаобод тумани Тиб-
биёт бирлашмасига 2021 йил 26 ян-
варь куни тақдимнома киритилиб, 
187 нафар тиббиёт ходимига қў-
шимча тўловлар ундириб берилди.

Шу ўринда саволлар туғилади:  
тўловлар ўз вақтида тўланса, нима 
бўлар эди? Ходимлар ўз ҳуқуқларини 
сўраб, бошқа идораларга мурожаат 
қилиши шартми? 

Назаримизда, буларнинг барчаси 
бепарволик ва ўз ҳамкасбларига 
нисбатан ҳурматсизлик белгисидир.

Шавкатжон АБДУРАҲМОНОВ,
Пахтаобод тумани адлия бўлими 

бош маслаҳатчиси

Тошкент давлат шарқшунослик институти қошидаги ака-
демик лицей томонидан 2015 йилда Собитжонов Жавлонбек 
Сардорбек ўғли  номига «Хорижий тиллар» йўналиши бўйи-
 ча берилган L№257596 рақамли диплом (рўйхат рақами: 
420) йўқолгани маълум қилинади.

* * *
«Run Tong Metal Industrial» МЧЖ ва «LI DA METAL 

TECHNOLOGY» МЧЖнинг ягона иштирокчиси ҳисобланган 
«Цзянсу Хуайе развитие науки и техники Ко.ЛТД» компа-
нияси 2021 йил 24 февраль куни «Run Tong Metal Industrial» 
МЧЖни «LI DA METAL TECHNOLOGY» МЧЖга қўшиб олиш 
тўғрисида қарор қабул қилди. Шу муносабат билан ушбу 
юридик шахснинг кредиторлари ўз талабларини 2021 йил-
нинг 27 мартига қадар Тошкент вилояти, Оҳангарон шаҳри, 
Саноат ҳудуди манзилига юборишлари мумкин.

Эълонлар

Пахтаобод тумани адлия бўлимига  
Тиббиёт бирлашмаси тез тиббий ёр-
дам ходимлари  қўшимча рағбатлан-
тириш пуллари тўланмаётганидан 
норози бўлиб,  шикоят йўллади.

Андижон
вилояти

Савдога «Ўзбекистон темир йўллари» АЖ 
«Қўқон минтақавий темир йўллари узели» уни-
тар корхонасининг буюртма хатига асосан қуйи-
даги кўчмас мулклар қўйилмоқда:

1. Андижон вилояти, Андижон тумани, 
 Куйганёр шаҳарчасида жойлашган «Куйганёр 
шаҳарчаси темир йил станцияси биносининг 
бир қисми» бино иншоотлари (Б-Ёрдамчи бино, 
Б2-Айвон).

Бошланғич баҳоси – 68 664 000 сўм.
2. Наманган вилояти, Учқўрғон шаҳри, «Са-

ноат» маҳалласида жойлашган «Учқўрғон темир 
йўл станцияси» биносининг бир қисми бино ин-
шоотлари (0005 литерда вокзал биноси ).

Бошланғич баҳоси – 124 876 000 сўм.
Аукцион савдоси 2021 йил 31 март куни 

соат 11:00дан бошлаб ўтказилади.
Аукцион савдоларида иштирок этиш учун та-

лабгорлардан аризалар расмий иш кунлари соат  
9:00дан 18:00гача қабул қилинади (13:00дан 
14:00гача тушлик вақти).

Аризаларни қабул қилишнинг охирги 
муддати: 2021 йил 29 март соат 18:00. 

Дастлабки савдоларда мулк сотилмаган тақ-
дирда, такрорий савдолар 2021 йил 23 апрель 
куни бўлиб ўтишини маълум қиламиз. Такрорий 
савдоларга аризаларни қабул қилиш бир кун ол-
дин 18:00да якунланади. 

Савдога қўйилган мулк ва унга тегишли ҳуж-
жатлар билан сотувчи вакиллари иштирокида 
бевосита жойига чиқиб танишиш мумкин.

Аукцион савдода қатнашиш учун талабгорлар 
«Савдо ташкилотчиси» билан тузиладиган зака-
лат келишувига асосан мулк бошланғич баҳоси-
нинг 15 фоизидан кам бўлмаган миқдорда зака-
лат пулини тўлов ҳужжатида савдо объектининг 

номи ва манзилини кўрсатган ҳолда «Савдо таш-
килотчиси» – «Invest Ko’chmas Mulk Savdo» МЧЖ-
нинг ҳисобрақамига (банк: «Трастбанк» Фарғона 
вилояти филиали, ҳ/р:  22604000300499077001, 
МФО: 01123, СТИР: 303445495) тўлашлари лозим.

Савдо натижасига кўра, савдо ғолибига 10 
кун ичида сотувчи билан олди-сотди шартно-
масини тузиш мажбурияти юклатилади, тўлов-
ларни амалга ошириш сотувчи томонидан бел-
гиланади. 

Савдолар бўлиб ўтадиган ва аризалар 
қабул қилинадиган манзил: Фарғона ви-
лояти, Фарғона шаҳри, А.Навоий кўчаси, 44- 
  «В»уй. Тел.: (+99890) 307-11-88, (+99897) 
415-51-11. вебсайт: www.uy-bozor.uz, теле-
грамдаги расмий канал: @fargonauybozor.

Лицензия № RR-0238. 

«Invest ko’chmas mulk savdo» МЧЖ бошланғиЧ баҳоси босқиЧМа-босқиЧ ошиб 
бориш тартибида ўтКазиладиган оЧиқ ауКцион савдосига таКлиф этади!

Эълон

Хоразм
вилояти

вАЪДАЛАР вАФОСИ БИЛАН...

Ғозовот – Қўшкўпир туманидаги аҳолиси кўп, майдони катта, қади-
мий ва тарихий қишлоқлардан бири. Туркманистон билан чегара-
дош қишлоқда салкам 20 минг нафарга яқин аҳоли истиқомат қи-
лади.

ёхуд «Пахтакор» маҳалласига қачон ичимлик суви келади?

Хусусан, суюлтирилган газ қу-
рилмаси газ плитасидан ка-
мида 0,5 метр, иситиш ради-

аторидан 1 метр узоқ масофада 
жойлашган бўлиши лозим. Шу-
нингдек, бундай қурилмаларни 
печь эшиклари қаршисига қўйиш 
мумкин эмас.

Яна бир эътибор қаратиш ло-
зим бўлган жиҳат шуки, ёқилган 
қурилмани қаровсиз қолдириш, 
уларга ёш болалар, қурилмадан 
фойдаланишда тажрибаси бўлма-
ган кишиларни яқинлаштирмаган 
маъқул. Агарда атрофда газ ҳиди 
бўлиб, бирон жойдан газ чиқа-
ётганини аниқлаш керак бўлса, 
бунда очиқ оловдан фойдаланиш 
хавфли эканини унутмаслик ло-
зим.

Умуман олганда, суюлтирил-
ган газ қурилмаларидан фойда-
ланишда хавфсизлик қоидаларига 
риоя қилиш, эътиборли бўлиш 
истеъмолчининг энг муҳим вази-
фасидир.

Эркин АБДУХОЛИҚОВ,
Қибрай тумани ФВБ ходими

Тошкент
вилояти

Газ тармоқлари ҳали бор-
маган, муваққат қурилган 
иншоотларда суюлтирилган 
газ баллонларидан фойда-
ланилади. Иситишда, таом 
тайёрлашда қулайлик яра-
тадиган ушбу воситалардан 
фойдаланишнинг ҳам ўз 
тартиблари бор.

Эҳтиёт шарт!

ГАЗ 
БАЛЛОНИ 

БАЛО 
БЎЛМАСИН!

Маданият, спорт ва туризм ходимлари ка-
саба уюшмаси Республика кенгаши жамоаси 
кенгашнинг бош юристконсульти Орифжон 
Ғойибназаровга онаси

МАҲБуБАхон аянинг
вафоти муносабати билан ҳамдардлик билди-
ради.

ичиМлиК Сувини еР оСТиДАн олА
Миз, – ДейДи Шу МАҲАллАДА яШовчи 
ПиРМуҲАММАД БолТАев. – Сув ЖуДА 
ШЎР, ичиШГА яРоҚСиз. Шу САБАБ ТозА 
ичиМлиК СувининГ  лиТРини 150 
СЎМДАн СоТиБ оляПМиз.

Болтабой
 МАТҚУРБОНОВ, 

журналист

Назокат НУРМАТОВА,
Темирйўлчилар ва транспорт 
қурувчилари касаба уюшмаси 

Республика кенгаши йўриқчиси


